
Nouvo Lwa sou Sak pou Pote Machandiz

Koumanse 15 fevriye 2017, tout magazen ki dwe respekte Lwa sou Sak pou Pote oblije faktire kliyan yo omwens
senk santim ($0.05) pou chak sak pou pote machandiz magazen an konn bay, men gen kék eksepsyon. Chaj sa
a ta dwe endike kléman sou resi yo remét kliyan an men yo pa ta dwe faktire li si se kliyan an ki pote pwop sak
li an pou li ka pote atik li achte nan etablisman ou. Magazen ki dwe respekte lwa a yo bare ki p ap respekte li

ap dwe peye yon penalite $250 pou chak tranzaksyon. Yo p ap bay okenn Avi pou Vyolasyon pandan peryod
avetisman an ant 15 fevriye jiska 14 dawout 2017. Si ou bezwen plis enfomasyon, rele nan 311 oswa al gade

nan on.nyc.gov/bag-fee-stores.

Kl MAGAZEN Kl OBLIJE RESPEKTE LWA SA A?
* Magazen detayan ak gwosis yo, ikonpri men ki pa limite ak charyo vét (green carts), dwogis, famasi, episri, depane,
magazen rad, kenkayri, magazen founiti biwo ak etablisman seévis manje ki sitye andedan magazen sa yo.

* Founise manje nan sityasyon ijans, vande manje ki mobil, magazen alkol ak etablisman ki sévi manje ki sitye andeyo
yon magazen detayan oswa gwosis pa oblije faktire yon chaj pou sak yo.

KISA YON SAK POU POTE MACHANDIZ YE?

* Kenenpot sak magazen ki dwe respekte lwa a konn bay yon kliyan pou li ka pote machandiz li. Sa gen ladann sak
plastik, sak an papye ansanm ak sak ki fét ak tisi.
¢ Li pa enkli:
- Sak ki pa gen manch yo itilize pou pote aliman ki fre, vyann, volay, pwason, pwodui letye, machandiz ki sech oswa lot
atik manje ki pa anbale alavans

- Sak yon famasi bay pou transpote medikaman ak preskripsyon
- Sak pou mete rad

ESKE MWEN KAPAB BAY KLIYAN MWEN YO SAK POU POTE MACHANDIZ KI RE-ITILIZAB GRATIS?

* Wi, men selman pandan peryod tan sa yo:
- 15 fevriye jiska 30 avril 2017
- Chak lane depi 17 jiska 20 avril

* Sak pou pote machandiz ki re-itilizab yo bay kliyan yo dwe fét ak tisi oswa 16t materyo ki kapab lave nan machin a lave.
Sak ki re-itilizab yo bay kliyan yo dwe gen yon etikét ki byen vizib sou yo ki make “re-itilizab”.

ESKE GEN SITYASYON KOTE YO PA TA DWE FAKTIRE KLIYAN YO POU YON SAK POU POTE ATIK YO?
* Yo pa ta dwe faktire kliyan yo chaj la pou pote sak pou pote machandiz yo achte ak SNAP oswa WIC.

KI LOT REGLEMANTASYON POU SAK POU POTE MACHANDIZ BIZNIS MWEN TA DWE RESPEKTE?

* Sak plastic pou pote machandiz magazen ki dwe respekte lwa a konn bay:
- Yo pa ka gen etikét sou yo ki make “biyodegradab”, “degradab”, oswa “dekonpozab”; epi
- Sél etikét yo gen dwa genyen sou yo se “konpostab” si yo satisfé estanda Sosyete Ameriken pou Teste Materyo
(ASTM D6400-12).

» Sak papye pou pote machandiz magazen ki dwe respekte lwa a konn bay dwe fét avek omwens 40% kontni
resikle—epi kantite kontni resikle an dwe gen yon etikét byen vizib sou li.

* Magazen ki dwe respekte Iwa a dwe notifye kliyan yo osije chaj sou sak pou pote yo; pou fé sa, se pou yo kwoke yon
afich toupre oswa nan keés la. (Gade yon echantiyon afich sou pwochen paj la.)

AFICH Kl OBLIGATWA: Nouvo Lwa sou Sak pou
Pote Machandiz

Tout magazen ki dwe respekte Lwa sou Sak pou Pote Machandiz yo dwe mete yon afich toupre oswa
kote yo vann lan pou notifye kliyan yo osijé chaj yo faktire pou chak sak pou pote machandiz magazen
an konn bay.

Anba la a w ap jwenn yon echantiyon afich yo gendwa kwoke. Si biznis ou kreye pwop afich i, teks ki nan egzanp lan oblije
make sou li epi yo pa kapab pi piti pase 5” x 7.

Selon lalwa ki anplas nan Vil New York, sak
pou pote machandiz magazen sa a konn bay
yon kliyan ap gen yon chaj sou li ki pa kapab
mwens pase senk santim ($0.05) pou chak
sak, menmsi gen kek eksepsyon ki limite.

Yo p ap faktire chaj sa a sou sak pou pote
machandiz kliyan yo pote nan magazen an pou
pote machandiz yo fin achte nan magazen an.

REQUIRED SIGNAGE: New Carryout Bag Law

All stores covered by the Carryout Bag Law must post a sign near or at the point of sale
notifying customers of the fee charged per carryout bag provided by the store. Below is
a sample sign that may be posted. If your business creates its own sign, it must contain the text in
the example and may not be smaller than 5" x 7".

Pursuant to New York City law, all
carryout bags provided by this store to
a customer, with limited exceptions,
shall be subject to a fee of not less than
five cents ($0.05) per bag.

Carryout bags brought by customers
into this store to carry purchased goods
from this store shall not be subject to

a fee.



